
S C R I P T A

Numéro Scripta :  5560

Auteur(s) : Mathilde la Restoude [particulier]

Bénéficiaire(s) : Bernay, Frères Mineurs (ordre)

Genre d'acte : charte

Authenticité : non suspect

Datation : 1286, juillet

Action juridique : autre

Langue du texte :  latin

Analyse
Mathilde dite la Restoude, curatrice de son fils Guillaume, donne aux frères mineurs de la ville de Bernay la moitié
d’une place que Guillaume possède dans la paroisse de Sainte-Croix de Bernay pour 55 sous tournois donnés par
les procurateurs desdits frères.

Tableau de la tradition

Éditions principales

a.   Delisle  Léopold, Passy  Louis, Mémoires et notes de M. Auguste Le Prévost pour servir à l’histoire du
département de l’Eure, Évreux, Hérissey, 1862, t. 1, p. 312-313.

Texte établi d’après a

Noverint universi presentes et futuri quod ego Matillis dicta la Restoude, custos et curator Guillelmi filii mei, dedi,
quitavi et dimisi fratribus minoribus in villa Bernaci commorantibus, ad aumentationem loci sui, medietatem unius
platee, quam dictus Guillelmus filius meus habebat in parrochia Sancte Crucis de Bernayo, inter plateam Guillelmi
Quoquin, ex una parte, et plateam dictorum fratrum, ex altera, a quemino per ante usque ad fossatum domini abbatis
per retro, pro quinquaginta quinque solidis turonensium quos Galeranus, rector ecclesie Sancti Martini Veteris, et
Ricardus ad Curtum Nasum, procuratores dictorum fratrum, mihi pre manibus solverunt, tenendam et habendam
jure hereditario dictam plateam, dictis fratribus et eorum successoribus, ad aumentationem loci sui, libere, pacifice
et quiete, salvo tamen jure et redditu domini capitalis. Et ego dicta Matillis et heredes mei dictis fratribus et eorum
successoribus tenemur dictam medietatem dicte platee contra omnes garantizare et deffendere aut, si necesse fuerit,
excambiare valore ad valorem in herbergagio meo proprio quod situm est in parrochia Sancti Albini Virtuosi, inter
hereditatem Guillemete la Restoude et hereditatem Radulfi de Fourmechon. Quam hereditatem meam ego non
possum vendere nec impedire de cetero, alioquin habeant et percipiant suum excambium super dictam hereditatem,
si necesse fuerit. Et ut hoc sit firmum et stabile, presenti carte sigillum meum apposui tempore viduatis mee.
Actum anno Domini M° CC° octogesimo sexto, mense julii. Testibus hiis. Galerano, rectore ecclesie Sancti Martini
Veteris, Hugone Maubert, Ricardo ad Curtum Nasum, Guillelmo Quoquin, Ricardo Roussel, Renoudo de Londo,
Ricardo Malegape, Egydio de Waulle et pluribus aliis.


